
					এই পাতাটির মুদ্রণ সংশোধন করা প্রয়োজন। 
পথের সঞ্চয় । @:ፃ
বাহা হউক, আয়লগু, নিজের চিত্তস্বাতন্ত্র্য প্রকাশ করিবার চেষ্টায় নিজের ভাষা কথা কাহিনী ও পৌরাণিকতাকে অবলম্বন করিবার যে উদ্যোগ করিয়াছে সেই উদ্যোগের মধ্যে এক-একজন অসামান্ত লোকের প্রতিভা আপনার যথার্থ ক্ষেত্ৰ পাইয়াছে । কবি য়েট্স তাছাদেরই মধ্যে একজন। ইনি আয়লণ্ডের বাণীকে বিশ্বসাহিত্যে জয়যুক্ত করিতে পারিয়াছেন ।
য়েট্স্ যখন সাহিত্যক্ষেত্রে আয়লণ্ডের জয়পতাকা বহন করিয়া আনিলেন তাহার কিছুদিন পূর্ব হইতে আয়লণ্ডে সাহিত্যের উচ্চম দুর্বল হইয়াছিল। তখন আয়লণ্ডে পোলিটিকাল বিদ্রোহের দিন ঘুচিয়া গিয়া পোলিটিকাল বাক চালের কাল আসিয়াছিল ; তখন দেশে ভাবের শক্তিকে ঠেলিয়া ফেলিয়া কুটবুদ্ধিরই প্রাধান্ত ঘটিয়াছিল ।
য়েটুলের কোনো একজন সমালোচক লিখিতেছেন—
এমন সময়ে রণদূত আর-একবার আসিয়া দেখা দিল ; এবার দুর্দাম হৃদয়াবেগের বিন্ধ্যদবিকাশের সঙ্গে সঙ্গে কোনো সামাজিক প্রলয়যুগের বজধ্বনি শুনা গেল না । যে সর্বজয়ী মানবায় আপনাকে আপনি উপলব্ধি করিতে পারিয়াছে, এবং মানুষের জগতে যাহার গোপন অঙ্গুলি সমস্ত বড়ো বড়ো ভাঙাগড়ার রহস্তকে গিয়া স্পর্শ করিতেছে, সেই আত্মতৃপ্ত মানবাত্মার বিরাট বিপুল শাস্তি আকাশকে অধিকার করিল। নিজের মধ্যে মানবহৃদয়ের পূর্ণতর বন্ধনমোচন প্রকাশ করিয়া য়েট্স্ আরএকবার গভীরতর ও সূক্ষ্মতর শক্তির সহিত বিদ্রোহের বাণীকে জাগ্রত করিলেন । এবার বাহিরের কোলাহল নহে, এবার কবি মানবাত্মার অন্তরের কথা বলিলেন— তাহাই আয়লণ্ডের কথা এবং সমস্ত মানুষের কথা। তিনি গভীরভাবে চিন্তা করিলেন এবং পঞ্চাশ বছর পূর্বে যে কবিত্বরীতি প্রচলিত ছিল তাহা পরিহার করিলেন। কিন্তু, তিনি রচনার যে প্রণালীকে অবশেষে সম্পূর্ণতা দান করিলেন তাহা পুরাতন কবিদিগের রচনারীতিরই উৎকর্ষলাধন । তাহার কবিত্ৰ প্রকৃতির স্বজ্ঞাতিস্থঙ্ক সৌন্দর্যের প্রতি দৃষ্ট প্রয়োগ করিয়াছে এবং ধ্বনিমাধুর্বের অন্তরতর সংগীতটিকে আয়ত্ত করিতে পারিয়াছে। যে-সকল চিন্তাসামগ্রীকে তিনি তাহার প্রথম কালের অতুলনীয় গীতিকাব্যে গাধিয়া তুলিয়াছেন তাহা তাহার পূর্বতন ফ্রদি-পিতামহদের নিকট হইতে প্রাপ্ত উত্তরাধিকার ; তাহা এই প্রকাশমান বিশ্বপ্রকৃতির স্বহস্তের মধ্যে প্রবেশ করিয়া প্রকৃতি মাহুৰ ও দেবতার পরম ঐক্যটিকে উদ্ধার করিয়াছে।
সমালোচক লিখিতেছেন— * *
It was with the publication of The Wanderings of Oisin—in

		 এই পাতা শেষ সম্পাদিত হয়েছে ১৭:৩০টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

